
HERNANIKO UDALERRIAN LURREKO SEINALEZTAPENAREN MANTENTZE-ZERBITZUA
KONTRATATZEKO BALDINTZA TEKNIKO PARTIKULARREN PLEGUA

1- KONTRATUAREN XEDEA

Kontratuaren xedea da Hernaniko udalerrian dauden udal-titulartasuneko bide publikoetako lurreko
seinaleztapen horizontala mantentzea.

Seinaleztapen horizontaltzat hartzen dira Zirkulazioko Araudi Orokorrean jasotako bide-markak eta
gainerako elementu osagarriak.

2- KONTRATUAREN EPEA

Kontratuak bi urteko indarraldia izango du sinatzen denetik, eta beste hiru urtez luzatu ahal izango
da, urtez urteko luzapenen bidez.

3- LIZITAZIO-AURREKONTUA
Lizitaziorako gehieneko prezioa 37.063,50 €-koa da (BEZik gabe), bi urteko zerbitzuagatik.

Gehieneko lizitazio-prezioa kalkulatzeko, pleqgu honen eranskinean jaso diren aurreikusitako urteko
neurketak eta erreferentziazko banakako prezioak erabili dira.

Esleitutako aurrekontua lizitazio-aurrekontua baina merkeagoa bada, eranskineko banakako
prezioei beherapen lineal proportzionala aplikatuko zaie.

Benetan egindako zerbitzuen unitateak bakarrik fakturatuko dira, hau da, benetan egindako
unitateak aipaturiko beheratutako banakako prezioekin (beherapenik balego) fakturatuko dira.

4- TEHAZTAPEN TEKNIKOAK
Lanak eta materialak

Kontratuak bide-markak berritzeko edo marka berriak egiteko beharrezkoak diren lanak hartzen ditu
barne. Lan horien artean sartzen da margotu aurretik egin beharreko garbiketa, zoladurarekiko
itsaspen egokia bermatzeko beharrezkoa dena.

Bi osagaiko pintura termoplastiko homologatua erabiliko da, erretroerreflexio-, luminantzia- eta
irristakaitasun-irizpideak betetzen dituena. Elementu guztiak makinaz margotuko dira; salbuespen
gisa, beste bide batzuk erabili ahal izango dira, baldin eta horren egokitasuna arrazoitzen bada eta
udal-teknikariek onartzen badute.

Seinaleztapenaren ezaugarriek honako hauetan zehaztutakoa bete beharko dute: plegu honetan,
indarreko araudian, Bide Markei buruzko 8-2 I.C. argibidean eta PG-3an. Beharrezkoa izanez gero,
honako hauek ere hartuko dira kontuan: Trafikoari, Ibilgailu Motordunen Zirkulazioari eta Bide
Segurtasunari buruzko Legea, eta Zirkulazioko Arautegi Orokorra.

Enpresa esleipendunak erabiliko duen pinturaren fitxa teknikoa eta CE adostasun-markaren ziurtagiria
aurkeztu beharko ditu. Horrez gain, lan-prozedura bat entregatuko du; bertan, xehe-mehe azalduko
da konponketetan zein elementu berriak margotzean jarraitu beharreko prozedura, eta erabili
beharreko makineria zehaztuko da.

Ordutegiak eta exekuzio-epea

Trafikoari ahalik eta gutxien eragiteko, lanak gaueko ordutegian egingo dira oro har, 22:00etatik
07:00etara, salbu eta, salbuespen gisa, udal-teknikariek beste ordutegi bat onartzen badute.

Udal-teknikariek enpresa esleipendunari lan bat egiteko beharra jakinarazten diotenetik aurrera, lana
hasteko gehieneko epea 7 eqgun naturalekoa izango da. Salbuespenez onartzen bada, epe hori luzatu
ahal izango da behar bezala frogatutako arrazoiengatik, adibidez, equraldi txarragatik. Behin
hasitakoan lana erabat amaitu arte jarraituko da.

Epe horri dagokionez, udal-teknikariek enpresa esleipendunari egin beharreko jakinarazpenak posta
elektronikoz zein telefonoz bideratu ahal izango dizkiote, eta epea jakinarazpen hori egiten den
unetik aurrera hasiko da zenbatzen.

Kontratuaren arduraduna, ikuskapenak eta lan-parteak

Enpresa esleipendunak kontratuaren arduradun bat izendatuko du, udal-teknikariekin harremana
izateko.

Udal-teknikariek eskatutako ikuskapen guztiak egingo ditu udalerriko seinaleztapen horizontalaren
egoera aztertzeko, eta ikuskapen horiek kontratuaren prezioaren barne egongo dira. Aurkez
daitezkeen seinaleztapen-arazoei aurre egiteko irtenbideak proposatuko ditu, eta udal-teknikariei
lagunduko die neurketak, ikuskapenak eta antzekoak egiteko, hala eskatzen zaionean.

Enpresa esleipendunak egindako esku-hartzeen eta gauzatutako neurketen lan-parte bat bidali
beharko du posta elektronikoz, kontratuko unitateen arabera xehatuta. Lanak egin eta hurrengo 7
egun naturalen barruan bidaliko da.

Horrez gain, gauzatutako lanen ziurtagiria hilero bidaliko da posta elektronikoz. Zerrenda baloratuak
zerrendak jatorrizko neurketak eta aurrekontua biltzen dituen atal bat izango du, eta hurrengo
hilaren lehenengo astean aurkeztu beharko da.

5- ENPRESA ESLEIPENDUNAK ORDAINDU BEHARREKO GASTUAK

Esleitutako prezioetan sartuta daude eranskinean deskribatutako lanak eta kontratuaren
arduradunari esleitutako zereginak egiteko beharrezkoak diren joan-etorriak, esku-lana, makineria,
materialak eta erremintak.

Udal-teknikariak ahalik eta lan gehien pilatzen saiatuko dira, lan-jardunaldiak eta egin beharreko
trafiko-aldaketak ahalik eta eraginkorrenak izan daitezen. Hala ere, ez dago gutxieneko neurketarik
enpresa esleipendunak enkargu bati uko egin ahal izateko; hau da, esleipen-prezioetan sartuta
daude edozein neurketa egiteko beharrezkoak diren bertaratze guztiak, neurketa txikia izanda ere.

Erabilitako margoaren itsasgarritasun egokia bermatzeko, enpresa esleipendunak aurretik eta bere
kontura egin beharko du jarduketa-eremuaren garbiketa egokia.

Gainera, erabilitako materialen hondakin guztiak garbitu beharko ditu (margo-ontziak, margo-
hondakinak, zintak, etab.), eta behar bezala kudeatu beharko ditu.

Enpresa esleipendunari dagokio aparkalekua seinaleztatzea, balizatzea, garbitzea eta mugatzea, bai
eta aparkaleku-plazak gordetzea ere. Lan horien eragin ekonomikoa unitateko prezioetan sartuta

dago, eta horrek ez du inolako ordainketa osagarririk jasotzeko eskubiderik sortuko.

Era berean, enpresa esleipendunaren ardura izango da langileei arropa egokia eta babes-ekipoak
ematea, baita horiek behar adina aldiz berritzea ere.

6- KONTRATUAREN EZ-BETETZEAK
Kontratuaren ez-betetzeak honela sailkatuko dira: oso larriak, larriak edo arinak.

Ez-betetzea o050 larri bezala sailkatuz gero, zigor ekonomikoa ezarriko da, ez-betetze hori gertatzen
den urteko fakturazioaren % 10ekoa.

Ez-betetzea larri bezala sailkatuz gero, zigor ekonomikoa ezarriko da, ez-betetze hori gertatzen den
urteko fakturazioaren % 5ekoa.

Ez-betetzea arin bezala sailkatuz gero, enpresa esleipendunari ohartarazpena egingo zaio.
Kontratuan zehar arrazoi berberagatik hiru ez-betetze arin egiteak ez-betetze larria dakar, eta
dagokion zigor ekonomikoa ezarriko zaio.

Honako hauek hartuko dira kontratuaren ez-betetze oso larritzat:

* Eskatutako zerbitzu bat egitera ez bertaratzea 14 egun naturaleko epean, udal-teknikariek
horrela onartu ezean.

Honako hauek hartuko dira kontratuaren ez-betetze larritzat:

* Eskatutako zerbitzu bat egitera ez bertaratzea 7 equn naturaleko epean, udal-teknikariek
horrela onartu ezean.

» langileei arropa egokia eta babes-ekipoak ez ematea, baita horiek behar adina aldiz ez
berritzea ere.

* Zerbitzu baterako zehaztutakoak baino ezaugarri baxuagoko materialak edo erremintak
erabiltzea, ez bazaio aurretik udal-teknikariei jakinaratzen eta justifikatzen salbuespenezko

arrazoiren batengatik eqin behar dela.

Honako hauek hartuko dira kontratuaren ez-betetze arintzat:

* Plegu honetan jasotako beste edozein puntu ez betetzea.
7- LAN GEHIGARRIAK
Plegu honen eranskinetan jasotakoez gain seinaleztapen-lan gehigarriak behar izanez gero, enpresa
esleipendunak haien balorazio ekonomikoa egingo du aurretik, eta udal-teknikariek onartu beharko
dute lanak gauzatu baino lehen.

8- LANEN BERMEA

Egindako lanen bermea bi urtekoa izango da seinaleztapen-jarduketa bakoitza amaitzen denetik
aurrera.

Berme-epe horretan egindako seinaleztapen-lanek arrazoirik gabeko narriadura dutela ikusiz gero,
enpresa esleipenduna berriro margotzera behartuta egongo da, eta berme-epea bi urtera luzatuko

da berriro margotzen denetik aurrera.

Behin betiko bermea egindako azken lana amaitzen denetik bi urtekoa izango da, salbu eta epe hori
luzatuko duen zuzenketaren bat beharrezkoa denean.

9- ESLEIPEN-IRIZPIDEAK
Enpresa lizitatzaileek atal honetan zehazten den dokumentazioa aurkeztuko dute:

«  Eskaintza ekonomikoa.

1. ERANSKINA: URTEKO ZERBITZUAREN AURREKONTUA

